
 
   

  
 

 
 
 
 

 
 
 
ᑐᓴᒐᒃᓴᖅ ᑐᓴᒐᔅᓴᓂᐊᖅᑎᓄᑦ 
 

ᓄᓇᕗᒥ ᐅᓯᑲᖅᑕᖅᑏᑦ ᐅᒥᐊᕐᔪᐊᒃᑰᖅᑎᑦᑎᓂᖓ 2023: 
ᐅᒥᐊᕐᔪᐊᒃᑯᑦ ᐅᓯᔭᐅᒋᐊᓕᖕᓄᑦ ᐅᑭᐅᖅᑕᖅᑑᑉ ᑲᓇᖕᓇᖓᓄᑦ ᐅᐊᓕᓂᕐᒧᓪᓗ 

ᐱᒋᐊᓯᒋᕗᖅ 
 

ᐃᖃᓗᐃᑦ, ᓄᓇᕗᑦ; ᑰᒃᔪᐊᖅ, ᒪᓐᑐᕆᐊᓪ ᑯᐸᐃᒃ (ᒪᐃ 29, 2023) - ᓄᓇᕗᒥ ᐅᓯᖃᖅᑕᖅᑏᑦ 
ᑐᓴᖅᑎᑦᑎᕗᑦ 2023 ᐊᐅᔭᖓᓄᑦ ᐅᒥᕐᔪᐊᒃᑰᖅᑎᑦᓯᓂᖅ ᐱᒋᐊᖅᓯᒪᓕᕐᒪᑦ, ᑎᑭᑕᐅᓂᒃᓴᖏᑦ 
ᓂᕆᐅᒋᔭᓪᓚᕆᐅᓪᓗᑎᒃ ᑲᓇᑕᐅᑉ ᐅᑭᐅᖅᑕᖅᑐᖓᑕ ᑲᓇᖕᓇᖓᓃᑦᑐᓄᑦ ᐅᐊᓕᓂᖓᓄᓪᓗ. 
 
“ᐊᐅᔭᒃᑯᑦ ᐅᒥᐊᕐᔪᐊᒃᑰᑎᑦᓯᓂᖅ ᐱᓪᓚᕆᐊᓘᒻᒪᑦ”, ᐅᖃᖅᐳᖅ ᐊᖓᔪᖅᑳᖓᑦ ᐊᐅᓚᑦᓯᔨᒻᒪᕆᖓᓪᓗ 
ᓱᓵᓐ ᐸᑯᐃᓐ. “ᓄᓇᕗᒥ ᐅᓯᑲᖅᑕᖅᑏᑦ ᐅᒥᐊᕐᔪᐊᖏᑦ ᐃᖅᑲᓇᐃᔭᖅᑎᖏᓪᓗ ᑐᙵᓱᑦᑎᑕᐅᕙᒻᒪᑕ 
ᓄᓇᓕᖕᓂ ᐅᐱᓐᓇᕋᓂ ᐃᓅᓯᖏᓐᓄᑦ ᐊᑲᕐᕆᓂᖅᓴᐅᓕᕈᑕᐅᕙᖕᒪᑦ ᐊᕐᕌᒍᑕᒫᑦ, ᐅᒥᐊᕐᔪᐊᒃᑯᑦ 
ᑎᑭᑕᐅᓂᖅᑕᒫᑦ.” 
 
 
ᐅᒥᐊᕐᔪᐊᖅ ᓯᕗᒧᑦ 
 
ᓈᒻᒪᓈᖅᑐᖅ 2023-ᒥ ᐅᒥᐊᕐᔪᐊᒃᑰᑎᑦᑎᓂᕐᒧᑦ, ᐅᓯᖃᖅᑕᖅᑏᑦ ᑲᑎᒪᔨᖏᑦ ᑐᓴᒐᒃᓴᕈᐃᕗᑦ 
ᐃᓚᓯᖕᒪᑕ ᐅᒥᐊᕐᔪᐊᕐᒥᒃ ᓯᕗᒧᑦ ᐅᓯᑲᖅᑕᐅᑎᖏᓐᓄᑦ ᐅᒥᐊᕐᔪᐊᓄᑦ ᐃᓚᓕᐅᑎᓪᓗᓂ 
ᐅᓪᓗᒥᓯᐅᑎᓄᑦ ᑲᓇᑕᒥᐅᑦ ᓴᐃᒻᒪᑎᖃᖅᑐᖁᑎᖏᓐᓄᑦ ᐃᓄᖕᓄᑦ ᐱᒋᔭᐅᔪᑦ ᐅᒥᐊᕐᔪᐊᓄᑦ. 
 
“ᓯᕗᒧᑦ” ᑐᑭᓕᒃ ᓯᕗᒧᒃᐸᓪᓕᐊᓂᕐᒥᑦ”, ᐅᖃᖅᐳᖅ ᒥᔅ ᐸᑯᐃᓐ. “ᓄᓇᓕᖕᓂᖔᖅᑐᓂᒃ 
ᐊᔪᕈᓐᓃᖅᑎᑦᑎᕙᓪᓕᐊᖏᓐᓇᖅᐳᒍᑦ ᑲᓱᖅᑎᑉᐸᓪᓕᐊᓪᓗᒋᑦ ᐃᓄᐃᑦ ᐊᒻᒪᓗ ᐱᓕᕆᕕᐅᔪᑦ, 
ᓄᓇᓕᖕᓂ ᑮᓇᐅᔭᓕᐅᕐᓂᕐᒥᒃ ᐱᕈᖅᐸᓪᓕᐊᕋᔮᖕᓂᕐᒥᓗ ᐱᕙᓪᓕᐊᑎᑦᑎᓪᓗᑕ ᑕᒪᓐᓇ ᑭᖑᕚᕇᓄᑦ 
ᐊᑑᑎᑎᓐᓇᓱᒃᑕᕗᑦ ᓯᕗᓂᑦᑎᓐᓂᓗ ᑭᖑᕚᕆᓂᐊᖅᑕᑦᑎᓐᓄᑦ.” 
 
 



 
   

ᐊᐅᓪᓚᕐᕕᖏᑦ, ᐅᓯᔭᒃᓴᑦ ᒪᑐᕕᖏᑦ, ᑕᑯᔭᐅᕕᒃᓴᑦ ᐅᓯᔭᐅᖁᔭᓄᑦ 
 
“ᐅᒥᐊᕐᔪᐊᒃᑯᑦ ᐅᓯᑲᖅᑕᖅᑏᑦ ᐱᔨᑦᓯᕋᕐᕕᖓ ᐊᒻᒪᓗ ᐅᓯᓕᖅᓱᐃᕕᖓ ᐊᖅᑯᑎᓪᓚᕆᐅᖕᒪᑦ 
ᐅᑭᐅᖅᑕᖅᑐᒧᑦ ᐱᕙᓪᓕᐊᓂᕆᔭᖏᓐᓄᓪᓗ,” ᐅᖃᖅᐳᖅ ᒫᒃ-ᐊᓐᑐᕋᐃ ᐴᒋ, ᐊᖓᔪᖅᑳᑉ ᑐᒡᓕᖓ 
ᓂᐅᕐᕈᓯᕐᓂᕐᒧᑦ ᐊᓚᒃᑲᐅᒪᑎᑦᓯᓂᕐᒧᓪᓗ. “ᐅᓯᑲᖅᑕᖅᑏᑦ ᐊᑐᐃᓐᓇᐅᓕᖅᐳᑦ ᐃᓕᖕᓄᑦ 
ᐊᐅᔭᑦᓯᐊᕙᐅᓂᖅᐹᖑᑎᑦᑎᓂᕐᒥᒃ ᐅᒥᐊᕐᔪᐊᒃᑯᑦ ᐅᓯᔭᐅᑎᑦᓯᓂᕐᒧᑦ.” 
 
ᐅᓯᔭᐅᑎᑦᑎᔪᒪᔪᑦ, ᐅᖄᓚᓗᑎᒃ ᐅᕝᕙᓘᓐᓃᑦ ᑎᑎᕋᕐᕕᖃᕈᓐᓇᖅᑐᑦ ᐃᕐᖐᓐᓈᖅᑕᐅᑎᒃᑯᑦ 
ᐃᓂᓕᐅᖁᓪᓗᒋᑦ ᓇᒧᓪᓘᓐᓃᑦ ᕿᒪᐃᕕᖃᕈᓐᓇᕐᒪᖔᑕ ᐅᓯᔭᐅᖁᔭᒥᖕᓂᒃ. 
 
ᐃᓂᓕᐅᖅᑕᐅᓯᒪᔪᓄᑦ ᐴᖅᑲᖅᑕᐅᒋᐊᓖᑦ ᐊᒻᒪᓘᓐᓃᑦ ᐅᓯᕕᖕᓅᖅᑲᖅᑕᐅᖁᔭᑦ, ᐅᓯᑲᖅᑕᖅᑏᑦ 
ᑐᕌᕐᕕᒋᔭᒃᓴᐅᕗᑦ 1-866-908-0807-ᒧᑦ ᑎᑎᕋᕐᕕᒋᓗᒋᓘᓐᓃᑦ CSCneas@neas.ca 
 
ᐃᓂᖃᕇᖅᑐᓄᑦ ᐅᓯᓕᖅᓱᖅᑕᐅᑐᐃᓐᓇᕆᐊᓕᖕᓄᑦ, ᐅᓯᓕᖅᓱᐃᕕᒃ ᐅᒥᐊᕐᔪᐊᕐᓄᑦ ᑐᕌᕐᕕᒃᓴᐅᕗᖅ 
1-888-908-0000 ᐅᕝᕙᓘᓐᓃᑦ ᑎᑎᕋᕐᕕᒋᓗᒋᑦ TERMINALappt@neas.ca 
 
ᖃᐅᔨᒋᐊᕐᕕᒃᓴᖅ NEAS ᐅᒥᐊᕐᔪᐊᑉ ᐊᐅᓪᓚᕐᕕᒃᓴᖏᑦ  ᖃᖓᒃᑯᑦ ᑕᐃᑲᓃᑦᑕᕆᐊᖃᕐᒪᖔᑕ ᐊᒻᒪᓗ 
ᑕᐅᕗᖓᖅᓯᒪᒋᐊᖃᕐᒪᖔᑕ ᐅᓯᓕᖅᓱᖅᑕᐅᖁᓪᓗᒋᑦ, ᐊᑦᑕᓇᖅᑑᔪᓐᓇᖅᑐᓪᓗ 
ᓇᓗᓇᐃᖅᑕᐅᓯᒪᔭᕆᐊᖃᕈᑎᖏᓐᓄᑦ. 
 
ᐅᖄᓚᓗᑎᑦ 1-877-225-NEAS ᐅᕝᕙᓘᓐᓃᑦ ᓇᕿᓪᓗᒍ ᐃᑭᐊᖅᑭᔾᔪᑎᑦ NEAS.ca 
ᐃᑲᔪᖅᑕᐅᓂᐊᕋᕕᑦ ᐱᔨᑦᓯᖅᑎᑦᑎᓐᓄᑦ. 
 
 
ᐃᖃᓗᖕᓂ ᓂᐅᕋᐃᕕᒃ ᐊᒻᒪᓗ ᐅᓯᑲᖅᑕᖅᑏᑦ ᐊᓪᓚᕝᕕᖓᑦ 
 
ᐅᓯᑲᖅᑕᕐᓇᒥ ᐅᒥᐊᕐᔪᐊᒃᑰᕐᓇᐅᔪᒥ, ᐅᒥᐊᓕᒃᑕᕗᑦ ᐅᒥᐊᕐᔪᐊᕐᒥᐅᑕᕗᓪᓗ ᖁᕕᐊᑉᐳᑦ ᐃᖃᓗᐃᑦ, 
ᓄᓇᕗᒥ ᑐᓚᒃᑕᕐᕕᖓᓂᒃ ᐊᑐᕆᐅᕐᓂᐊᕐᒪᑕ. ᐅᓯᑲᖅᑕᖅᑏᑦ ᐅᐱᒍᓱᑦᑎᐊᖅᐳᑦ ᐱᓕᕆᓚᐅᖅᑐᓂᒃ 
ᑖᓐᓇ ᑲᔪᓯᓗᓂ ᑕᑯᒃᓴᕈᖁᓪᓗᒍ. ᐱᐊᓚᓂᖅᓴᐅᖃᑦᑕᕐᓂᐊᓕᕐᒪᑦ ᐊᑲᐅᓂᖅᓴᐅᓗᓂᓗ ᑕᐃᒫᒡᓗ 
ᓄᓇᓕᖕᓄᑦ ᑎᑭᓴᕋᐃᓐᓂᖅᓴᐅᖃᑦᑕᓕᕐᓗᑎᒃ. 
 
ᑕᑯᒋᐊᒃᑭᑦ ᐅᓯᑲᖅᑕᖅᑎᒃᑯᑦ ᐅᒥᐊᕐᔪᐊᒃᑰᖅᑐᑦ ᖃᐅᔨᒪᔭᐅᒋᐊᕐᕕᖓᓂ ᑕᐃᑲᓂ ᐊᒡᓚᒡᕕᑖᖓᓂ 
ᐅᓯᓕᖅᓱᐃᕕᖕᒥ. “ᐅᓯᖏᐊᓕᕈᑦᑕ ᑕᑯᔪᒪᕙᑦᑎᒋᑦ ᑎᑭᑉᐸᑦ ᐅᒥᐊᕐᔪᐊᖅ,” ᐅᖃᖅᐳᖅ ᔨᒥ ᐋᑲᕙᒃ, 
ᐅᓯᑲᖅᑕᖅᑎᒃᑯᑦ ᑐᑭᒧᐊᒃᑎᑦᓯᔨᖓ - ᓄᓇᕗᑦ. 
 
ᒪᓕᒍᒃ NEAS.ca ᐊᒻᒪᓕ ᕙᐃᔅᐳᒃᑯᑦ ᖃᖓᒃᑯᑦ ᑎᑭᓐᓂᐊᕐᒪᖔᑕ ᖃᐅᔨᒃᑲᐃᔾᔪᑎᖏᓐᓂᒃ 
ᓇᓪᓕᐊᓪᓗ ᐅᒥᐊᕐᔪᐊᖅ ᓄᓇᑦᓯᓐᓅᕐᓂᐊᕐᒪᖔᑦ (https://www.facebook.com/NEASInc/) 
 
 
ᐊᑦᑕᓇᐃᖅᓯᒪᓂᖅ! ᐊᒡᕕᐊᕐᓇᒋᑦ ᓂᐅᕋᐃᕖᑦ 
 

mailto:CSCneas@neas.ca
mailto:TERMINALappt@neas.ca
https://neas.ca/wp-content/uploads/sailing_schedule.pdf
https://neas.ca/?lang=iu
https://neas.ca/?lang=iu
https://www.facebook.com/NEASInc/


 
   

ᐅᒥᐊᕐᔪᐊᑦᑎᓐᓄᑦ ᑎᑭᑕᐅᒍᔅᓯ, ᐊᑦᑕᓇᐃᖅᓯᒪᒋᐊᕐᓗᓯ ᐅᔾᔨᖅᓱᕆᑦ ᐅᖁᒪᐃᑦᑐᕐᓂᐅᑏᑦ 
ᐊᖅᑯᑎᖏᓐᓂ ᐅᓯᖏᐊᖅᑎᓪᓗᒋᑦ. ᓄᓇᒃᑰᕈᑎᓯ ᑎᓴᒪᓕᒃᓯᓘᓐᓃᑦ ᐅᓯᖏᐊᕐᕕᐅᔪᒦᕋᔭᐅᑎᖏᓪᓗᒋᑦ. 
ᕿᑐᕐᖓᓯᓗ ᓱᕈᓯᑦ ᐃᖅᑲᐃᓯᖃᑦᑕᕐᓗᒋᑦ ᐱᙳᐊᕐᕕᖃᖃᑦᑕᖁᓇᒋᑦ ᐅᓯᖏᐊᕐᕕᖕᒥ. 
 
 
ᐅᓯᑲᖅᑕᖅᑏᑦ #ᐃᓱᒪᑦᑎᐊᔪᓂᖓ 
 
ᐅᓯᑲᖅᑕᖅᑏᑦ ᐃᓱᒪᑦᑎᐊᔪᓂᖓ ᐱᕈᖅᑎᑦᑎᕙᓪᓕᐊᑐᐃᓐᓇᖏᒻᒪᑕ ᐅᓯᑲᖅᑕᐅᑎᒥᖕᓂᒃ, 
ᐅᒥᐊᕐᔪᐊᓂᑐᐃᓐᓇᖅ ᐱᖏᒻᒪᑕ ᑭᓯᐊᓂᓕ ᑲᓇᑕᒥ ᑲᓇᐅᒐᕐᓂᒃ ᓯᑲᐅᓂᒃ, ᓯᑲᐅᑎᓂᓗ 
ᓴᕿᐊᑦᑎᔾᔪᑎᓂᒃ ᐅᖁᒪᐃᑦᑐᕐᓂᐅᑎᓂᒃ ᐅᒥᐊᓂᒃ ᐊᔭᐅᖅᓯᔾᔪᑕᐅᓲᓂᒃ ᓄᓇᕐᔪᐊᓕᒫᒥ 
ᐅᓯᖏᐊᕆᔾᔪᑕᐅᓲᓂᒃ ᓯᕗᓪᓕᖅᐸᐅᖃᑕᐅᕙᓪᓕᐊᖕᒪᑕ.  
 
ᑲᔪᓯᖁᓪᓗᒍ, ᐅᓯᑲᖅᑕᖅᑏᑦ ᐱᓕᕆᖃᑎᖃᖅᐳᑦ ᓄᓇᕐᔪᐊᕐᒥ ᐃᒪᕕᖕᒥ ᑲᑎᒪᔨᐅᔪᓄᑦ ᑕᒪᒃᑯᐊ 
ᐅᒥᐊᕐᔪᐊᒃᑯᑦ ᐊᖅᑯᑕᐅᓲᑦ ᐱᐅᓯᕙᓪᓕᖅᑕᐅᖁᓪᓗᒋᑦ ᐊᑐᖅᑕᐅᕙᒃᑐᑦ. ᐅᓯᑲᖅᑕᖅᑏᑦᑕᐅᖅ 
StarLink-ᑯᓐᓂᒃ ᐱᓕᕆᖃᑎᖃᖅᐳᑦ ᑐᓴᐅᒪᖃᑦᑕᐅᑎᓂᖅ ᐅᒥᐊᕐᔪᐊᑦ ᓄᓇᒦᑦᑐᓪᓗ 
ᐊᑲᐅᓂᖅᓴᐅᓕᖁᓪᓗᒍ. ᑭᖑᓪᓕᖅᐹᒥᓗ ᐅᓯᑲᖅᑕᖅᑏᑦ ᐱᓕᕆᖃᑎᖃᐃᓐᓇᕆᕗᑦ ᐸᕐᓇᓕᕌᖓᑦᑕ 
ᐱᐅᓂᖅᐹᓂᒃ ᐊᑲᐅᓂᖅᐹᒥᓂᓗ ᐊᑐᖃᑦᑕᕈᒪᓪᓗᑕ. 
 
“ᐅᓯᑲᖅᑕᖅᑏᑦ ᐱᔪᒪᔮᕐᒥᓂᒃ ᐃᓱᒪᑐᐃᓐᓇᕈᒪᖏᓐᓂᖓ ᐊᐅᔭᒃᑯᑦ ᐱᓕᕆᐊᒃᓴᐅᑎᓪᓗᒍ 
ᐅᒥᐊᕐᔪᐊᒃᑯᑦ ᐅᓯᖃᑦᑕᕐᓂᖅ,” ᐅᖃᖅᐳᖅ ᐸᑯᐃᓐ. “ᐱᓕᕆᓕᓂᖁᑎᐊᓗᕗᑦ ᑭᖑᕚᕇᓂᒃ ᐱᓯᒪᔪᑦ 
ᖃᐅᔨᒪᓂᓖᑦ ᐅᓪᓗᒥᒧᑦ ᐸᕐᓇᖃᑕᐅᖕᒪᑕ ᐅᓯᑲᖅᑕᖅᑎᒃᑯᓐᓄᑦ ᐱᔨᑦᓯᖅᑕᐅᓛᖅᑐᑦ 
ᐃᓱᒪᒋᒋᓪᓗᒋᑦᑕᐅᖅ.” 
 
 
ᐊᐅᔭᒃᑯᑦ ᐅᒥᐊᕐᔪᐊᒃᑰᑎᑦᓯᓂᖅ ᐊᑦᑕᓇᖏᓪᓗᓂ ᐃᓕᖕᓄᑦ 
 
ᐅᓯᑲᖅᑕᖅᑏᑦ ᓄᓇᕐᔪᐊᕐᒥ-ᓯᕗᓕᕐᒪᑕ ᐅᑭᐅᖅᑕᖅᑐᒥ ᐅᒥᐊᕐᔪᐊᒃᑯᑦ ᐅᓯᑲᖅᑕᖅᑎᐅᓂᕐᒥᓄᑦ, 
ᐅᖁᒪᐃᑦᑐᓂᒃ ᐅᓯᖃᑦᑕᕐᓂᕐᒥᒃ ᐊᒻᒪᓗ ᑎᑭᓵᓂᒃ ᐅᓯᖃᑦᑕᕐᓂᕐᒥᓄᑦ ᓇᒧᓕᒫᖅ ᓄᓇᕕᒃ, ᑯᐸᐃᒃ 
ᐅᐊᖕᓇᖓᓃᑦᑐᓄᑦ, ᕿᑭᖅᑖᓗᖕᒧᑦ, ᑭᕙᓪᓕᕐᒧᑦ ᕿᑎᕐᒥᐅᓄᓪᓗ ᓄᓇᕗᒥ, ᐊᒻᒪᓗ ᑯᒡᔪᐊᕌᓗᖕᒧᑦ 
ᒫᓂᑑᐸᒥ. 
 
ᐅᓯᑲᖅᑕᖅᑏᑦ ᐱᓕᕆᖃᑎᖃᕐᒪᑕ ᒪᑭᕕᒃ ᑯᐊᐳᕇᓴᖓᓐᓂᒃ ᐊᒻᒪᓗ ᐅᓯᔩᑦ ᓇᓄᒃᑯᓐᓂ, ᐱᒋᔭᐅᔪᖅ 
ᓚᔨᑏᒃ ᑯᐊᐳᕇᓴᒃᑯᓐᓄᑦ ᐊᒻᒪᓗ ᓂᐅᕕᖅᑎᒃᑯᓐᓄᑦ, ᑕᒪᕐᒥᒃ ᐃᓄᓗᒃᑖᓄᑦ ᑕᖅᑲᐅᖓ 
ᑮᓇᐅᔭᓕᖅᑕᐅᓯᒪᔪᓐᓇᕐᕕᖓᒍᑦ TSX. 
 
ᐅᓯᑲᖅᑕᖅᑏᑦ ᐃᖅᑲᓇᐃᔭᕐᕕᒃᓴᑦᑎᐊᕙᖕᒪᑕ ᓂᕈᐊᕆᔭᐅᖃᑦᑕᖅᑐᑦ ᐱᓕᒻᒪᒃᓴᐃᓗᑎᒡᓗ 
ᐃᓕᓐᓂᐊᑎᑦᓯᔪᓐᓇᖅᑐᑦ ᐃᓄᖕᓂᒃ. ᐃᑭᐊᖅᑭᔾᔪᑎᖓ ᑐᕌᕐᕕᒋᔭᒃᓴᖅ ᐃᖅᑲᓇᐃᔮᓂᒃ 
ᐱᓇᓱᐊᕈᒪᒍᕕᑦ. 
 



 
   

ᓇᕿᓪᓗᒍ ᐃᑭᐊᖅᑭᔾᔪᑎᒃᑯᑦ https://NEAS.ca - ᐊᐅᔭᒃᑯᑦ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓂᖅ 
ᐅᖄᓚᕕᒋᔪᓐᓇᖅᑕᑦ 1-877-225-NEAS (6327) ᑎᑎᕋᕐᕕᖃᕐᓗᑎᓪᓘᓐᓃᑦ ᐃᕐᖐᓐᓈᖅᑕᐅᑎᒃᑯᑦ 
sales@neas.ca 

ᐋᖅᑭᔅᓯᓗᓂ ᐅᖃᐅᓯᔅᓴᓄᑦ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᓄᑦ ᐊᐱᖅᓱᖅᑕᐅᓂᕐᒧᑦ, 
ᖃᐅᔨᒋᐊᕐᕕᒋᒍᒃ:  
 
ᐋᑐᕆ ᓚᒥᐅ 
ᑐᓴᐅᒪᔾᔪᑎᓕᕆᓂᕐᒧᑦ ᐊᐅᓚᑦᑎᔨ 
(514) 597-9400 
alemieux@neas.ca  

